
Areyǫné 
nezǫ́ ełęht’e 
dene ts’ę́ 
nakudí gha 
kats’edı gha
Ejǫ territorial gha
eghálakeda ke   

Dánį́ wáe begodı gúʔa gháré asį́ı̨ ehkw’ı̨ 
ǫt’éle ghǫ godı hehtsı̨?
Dúle denets’ę́ gǫde, denets’ę́ әrı̨htł’é, dáudí 
nídé dene ts’ę́ naneda gháré ayí 
ghálats’eda ghǫ k’egǫʔá dáudı nídé ayí 
ehkw’ı ǫt’éle nídé ghǫ godı netsı̨.
Ejǫ:  1-844-686-6283
      (nadíle bet’á gwade)    
      dáudí nídé
      874-6623 Hay River eyıa ǫt’e 
Email:  info@nwtombud.ca
Satsǫ́né әrı̨htł’é k’әnale:  
      867-874-6250
Ǫde eghálakeda:  
      #5-6 Courtoreille Street
      PO Box 4297
      Hay River NT X0E 1G5
Website:  nwtombud.ca

Dúhda Elígu Nę́nę́ Government eghálaeda 
gá nezǫ́ nehé eghálakedále nídé dúle 
nets’ę́nats’edı sǫ́ǫnı.

Areyǫné nezǫ́ ełęht’e dene ts’ę́ nakudí gha 
kats’edı gha.

Asį́ı̨ dúle Ombud Government séyele 
dáudí nídé ekakut’íle akele?
Díkanį́ nídé ehkw’ı ts’edı zǫłı̨ ǫt’e. Ekanį́ 
ghalakedá ts’ule gha ts’edíle ǫt’e. 
Ekanį́ kúlú, dırı eghálaeda gá dıkanį́ nídé 
nezǫ ts’edı nídé godáorehcho yets’ę́ hęʔę 
kedı. Ekáa nezǫ́ ats’ı̨la nídé dene hә� nezǫ́ 
eghálakeda t’á nezǫ́ ełehé eghálats’eda 
gha.

Mahsı ejǫ 
OMBUD EGHÁLAEDA GÁ anet’ı̨
Dúhda Elígu Nę́nę́ Government eghálaeda 
gá nezǫ́ nehé eghálakedále nídé dúle 
nets’ę́nats’edı, dule nezǫ́ anele gha nets’ę́ 
nats’edı. Nahxı̨nı gowhene eghálaeda gá 
t’á Government eghálaeda ke nezǫ́ nehe 
eghálakedále nídé beghálaeda gha. Ekáa 
łahtare nídé Government gha eghálaeda 
ke hә� kǫ́ta eghálaeda gá gohe nezǫ́ góʔah 
gha gots’ę́ nadı. 
Nets’ę́ náodí níwę:
 • eyı ayí dáıʔı̨ hә� dánį́ eghálaeda
 • dene ts’ę́ gude nawę nídé dene ts’ę́  
     gwade
 • danį́ nehe eghálats’eda gha.

Dánį́ nets’ę́ nats’udí
Ayı dene eghálaeda gá sį́ı̨ Government 
dene hә� nezǫ́ eghálakedá ghǫ gots’ede 
dene ke węhkw’e, dırı GNWT gha 
eghálakeda gá, kǫ́ gha gok’erehkwı̨ ke, 
dene eyáı̨lı̨ gha gok’erekwı̨ ke hә� 
deneghágonetę gha gok’erekwı̨ ke nezǫ́ 
ghә� eghálakı̨dále t’á goghǫ godı ketsı̨ nídé 
beghálats’eda gha góʔǫ ot’e.     
Ayíı ghǫ dene ts’ę́ godı watsı̨ sį́ı̨ łahtare 
nídé déwé begháts’eda. Ayı dene 
eghálaeda ǫt’éle t’á, kúlú dúle amį́ı̨ 
nahets’ę́ nadı kanahéts’edı.
Independent hә� impartial adırı ęła át’e 
ǫt’e:
 • Independent. Government hә� k’áowe 
gogha ełek’éteorewe ke nahts’ę́ 
k’áokewele t’á kagorídíle ǫt’e.
 • Impartial. . Dánı̨ nezǫ́ ełehé 
eghálakuda gha gots’ę́ naídı ǫt’e. Nezǫ́ 
ełęt’e gohe nuzǫ́ gha eghálats’eda.
Nahdíle nahets’ę́ nats’edı hә� nezǫ nahe 
әrı̨htł’é k’ets’edí ǫt’e.

Dırı areyǫné nezǫ́ elet’e eghálakeda eyıa 
administrative fairness?
Ejǫ Canada dırı eghálaeda ke areyǫné 
nezǫ́ elet’e dene hә� eghálakeda t’á dene 
ts’ę́ nakedı administrative fairness heredı. 
Government nezǫ́ areyǫné ełęt’e dene ke 
ts’ę́ nakaʔa ǫt’e. Dırı ayí aredı, ekanį́ gha 
góʔǫ:
 • Dırı godı begháré eghálats’eda areyǫné  
     dene ke yek’é eghálakeda gha ǫt’e
 • Nezǫ́ dezhíle ayí gha kanį́ godı ketsı   
     dene kakedı begháré godı ts’ets’ı
 • Ayį́ı t’á dene ts’ę́ nakedı hә� dırı ә�rı̨htł’é   
     areyǫné dene yet’á ot’í gha wela gha  
 • Areyǫné dene ke hékerı̨hcha hә� ełęht’e  
     gohé eghálakeda.
Nahxı̨ne nezǫ́ ełęht’e dene hә� eghálakeda 
hә� ayíı ghǫ dene godı wetsı̨ nídé nezǫ́ akele 
ghálakeda ǫt’e.

Ayí ghǫ godı ts’etsı̨ nídé ayíı aredı?
Dene nezǫ́ behe eghálats’edále nídé yeghǫ 
godı hehtsı̨ eyıa redı. Dene nezó 
beghálats’ı̨dále níde otı̨ dene hә� gode 
láı̨t’e ǫt’e t’á ayí t’á dzágoʔǫ nídé dene 
yekewekw’ę t’á k’achu ekanagudéle gha 
yeghálakeda gha. Dene łә�ә nezǫ́ behe 
eghálats’edále ghǫ godı wetsı̨ nídé bet’á 
areyǫné dene nezǫ́ eghálakeda.                         
Ayí ghǫ dene dakerehke zǫ (FAQs) satsǫ́ne 
eretł’é k’e weʔǫ (www.nwtombud.ca), ejǫ 
k’ola nádíle dúle dene ts’ę́ gwade 
1-844-686-6283, dáudí nídé ejǫ 
info@nwtombud.ca ts’ę́ әrı̨htł’é dene ts’ę 
ałe.

Goghǫ godı wı̨tsı̨ nídé dágode gha?
Areyǫné dene ts’ę́ godı ketse nídé horíla t’á 
aredı ǫt’e. Díkanį́ bets’ę́ gots’ereʔa:

 • Surí nezǫ́ nets’ewekw’ę dáudí nídé 
әrı̨htł’é dene ts’ę́ anelá nezǫ́ begháts’eda.
 • Ot’ı̨ areyǫné dánį́ sets’ele gha 
begháts’uda. Edaghǫ dúle beghánats’udá 
kedı dáudı nídé eyı әrı̨htł’é t’á 
yeghánakeda gha. 
 • Amį́ı̨ godı wetsı dı̨tł’é sį́ı̨ dágujá ghǫ 
dats’uruke gháré whırı t’į́ sets’ulegha. Dırı 
dulé beghǫ ełets’ę́ gots’ede dáudí nídé 
satsǫne t’á ełets’ę́ ets’erutł’é. 
 • Dırı wáe beghálats’udá dáudí nídé 
bekadets’unutá. Bekadets’unutá nídé 
areyǫné dene yeghákeda gha datł’é hә� danį́ 
beghálaoda gha godı behe gha sǫ́ǫnı.

Dırı gudı wıtsı̨ dágode gha sǫ́ǫnı?
Ayíı gots’utsı̨ gha ats’et’ı:
 • ekáa ekagujá ní bedagǫʔá
 • asą́ą gujá ǫt’e nídé dánį́ sets’ele gha   
     beghálaodá
 • nezǫ́ ełets’ewekw’e nezǫ́ ats’ele hә�   
     bet’áhedınıtǫ
Dırı ayíı ghǫ godı ts’etsı̨ nídé dúle bet’á 
dagode gha:
 • Dırı ekáa ekanį́ t’á ghǫ godı kehtsı̨ 
 • Godı ketsı̨ haı̨le ghǫ nánadekewe
 • Ełeghánagots’ęʔá
 • Dırı lǫ dáudí nídé әrı̨htł’é gháré    
     eghálakeda policy heredı gháré hı̨du hә�   
     hı̨dó hә� yet’á eghálakeda gha.
 • Dırı әrı̨htł’é gháré eghálakeda policy   
     heredı nezǫ́ akı̨la t’á bet’á nezǫ́ ełehé   
     eghálakeda
 • Nezǫ́ ełets’ę́ gots’ude
 • Ełehә� gonezǫ


